
BANK ISLAM RAI TIGA PEMENANG UTAMA KEMPEN MY DREAM HOME

3.0
Kempen dianjurkan 24 Mac hingga 31 Disember 2023

KUALA LUMPUR, Isnin [19 Februari 2024]: Peneraju perbankan Islam di Malaysia, Bank Islam
Malaysia Berhad (Bank Islam atau Bank), menyampaikan hadiah kepada tiga
pemenang utama Kempen My Dream Home 3.0.

Sabrina Safarrudin, seorang guru dari Bayan Baru di Pulau Pinang, telah dinobatkan
sebagai seorang daripada pemenang dengan membawa pulang wang tunai
RM200,000 dan peralatan rumah bernilai RM50,000.

Erie Surianti Saleh dari Seremban, Negeri Sembilan memenangi wang tunai RM70,000
dan peralatan rumah bernilai RM30,000 manakala Juliana Rohani dan Khairil Anuar
Jaafar, di bawah permohonan bersama dari Tampoi, Johor memenangi wang tunai
RM30,000 dan peralatan rumah bernilai RM20,000.

Ketua Pegawai Perniagaan Kumpulan Bank Islam, Perbankan Runcit Kumpulan, Mizan
Masram berkata sejak diperkenalkan pada 1 Januari 2021, Bank Islam telah menerima
tahap sokongan pelanggan yang memberangsangkan.

Kempen My Dream Home 3.0 terbuka kepada pelanggan Pembiayaan Rumah Baiti-i
atau Pembiayaan Semula Rumah Wahdah-i baharu dengan jumlah pembiayaan
minimum RM250,000. Selain daripada tiga pemenang hadiah utama, 30 pemenang
hadiah suku tahunan masing-masing akan menerima hadiah wang funai RM10,000.
Secara keseluruhan, kempen ini menawarkan hadiah bernilai RM700,000.

“Kami berterima kasih di atas sokongan berterusan daripada pelanggan kami sejak
pelancaran kempen tiga tahun lalu," tambah Mizan.

Untuk edisi ketiga ini, Bank Islam bekerjasama dengan Harvey Norman Malaysia untuk
menawarkan hadiah menarik kepada pemenang. Harvey Norman menyediakan
pemenang dengan pelbagai peralatan rumah berteknologi tinggi seperti TV pintar, peti
sejuk, mesin pengering, vakum roboft, ketuhar gelombang mikro, seterika dan banyak
lagi peralatan rumah yang lain.



Mengenai Bank Islam Malaysia Berhad (No. Pendaftaran Syarikat [198301002944(98127-X)1)

Bank Islam adalah institusi perbankan Islam pertama di Malaysia yang disenaraikan di Papan Utama, Bursa
Malaysia Berhad. Ditubuhkan pada bulan Julai 1983, Bank Islam mempunyai 135 cawangan dan lebih 900
terminal layan diri di seluruh negara. Sebagai institusi perbankan Islam lengkap dan fulen, Bank Islam
menyediakan penyelesaian perbankan runcit dan kewangan korporat yang mematuhi undang-undang
dan prinsip Syariah dengan ketat. Bank Islam komited terhadap kemakmuran lestari dan nilai-nilai ESG dan
merupakan peserta rasmi Rangkaian Kompak Global Pertubuhan Bangsa-Bangsa Bersatu Malaysia dan
Brunei. Anak-anak syarikat utama Kumpulan Bank Islam, BIMB Investment dan BIMB Securities menawarkan
pelbagai perkhidmatan kewangan Islam, termasuk pelaburan dan pembrokeran saham. Untuk maklumat
lanjut mengenai produk dan perkhidmatan kumpulan Bank Islam, layari www.bankislam.com.

Sila emel ke Hubungan Media Kumpulan Bank Islam di media@bankislam.com.my untuk mendapatkan
maklumat tambahan.

